
Хуш гуьгьуьлар аваз хъфена

Налогар 55,1 % артухарнава

Важиблу месэлаяр  веревирдна

Ватандин ЧIехи дяведа баркаллу 
лезгияр – кьушунрин кьилер!

Дашдемир ШЕРИФАЛИЕВ 

Ватандин ЧIехи дяведин четин йисара Дагъустандин лап зурба, 
баркаллу пуд лезги хцикай – Абилов Магьмуд, Къулиев Якъуб 
ва Заманов Хайирбег – дивизийрин машгьур командирар хьана. 
Ватандин азадвални аслу туширвал патал чанар къурбанд ийиз 
гьазур абуру, четин шартIара дяведин кьетIен бажарагълувал ва 
жуьрэтлувал къалуруналди, душмандин винел ЧIехи Гъалибвал 
къачуник чпин еке пай кутуна. Ватандиз вафалувилин, игитвилин 
чешнейрай, дагъви полководецрин женгерин рехъ Гьукуматдин 
гзаф кьадар шабагьралди нурламишна. Баркалла!    

Советрин военный деятель, 
генерал-майор Абилов Магьмуд 
Абдул-Ризаевич (1898-1972) 
гьеле Граждан дяведин ва Со-
ветрин власть тестикьарзавай 
йисара Къаджаридин дагълара 
Гуржистандин меньшевикрин 
гьукуматдин яракьлу дестей-
рихъ галаз ва Хасан вирин 
патавни Халхин-Гол вацIал Япо-
ниядин чапхунчийрихъ галаз 
(1938-1939-йисара) кьиле фейи 
къати женгера викIегь командир 
яз машгьур хьана. Ватандин 
ЧIехи дяведин вахтунда ам, кьу-
шунрин чIехи соединениедин 
кьиле акъвазна, дяведин везифа-
яр лайихлувилелди гьялиз хьайи 
авайни авачир са дагъустанви 
(Азербайжанда кьведакай сад) я. 

М.А-Р. Абилован дяведин 
игитвилер Гьукуматди гзаф 
орденралдини медалралди 
къейднава:  Ленинан орден 
(21.02.1945), Яру Пайдахдин 
5 орден   (14.02. 1943; 19.11. 
1944; 3.11.1944; 10.02.1945; 
15.11.1950), восточно-Прус-
ский группировка кукIварунай 
Суворован 2-дережадин орден 
(15.04.1945), Рославля шегьер 
азад хъувунай ва Десна вацIалай 
элячIунай Кутузован 2-дережа-
дин орден (28.09.1945), Берлин-
дин патав душмандин чIехи кьу-
шун кукIварунай Богдан Хмель-

ницкийдин 2-дережадин орден 
(29.05.1945), Яру Гъед орден, 
«ХХ лет Рабоче-крестьянской 
Армии» (1938) медаль, Кёниг-
сберг, Берлин азад хъувунай ва 
са жерге юбилейный медалар, 
гьакI къецепатан уьлквейрин 
шабагьар – «Орден Почётного 
легиона США», «Орден Виртути 
Милитории 5-класса Польской 
Республики» ва масабур.

Шабагьрин ихьтин чIехи 
кIватIалди, якъин, адан Ватан-
дин ЧIехи дяведин (бригададин 
командирвилелай эгечIна диви-
зийрин командирвилин дережа-
даваз) ва гуьгъуьнин йисарин 
уьмуьрдин баркаллу рекьин 
гьакъиндай шагьидвалзава. Ша-
багьрин документра кьетIендиз 
къейднавайвал, «дяведин лап 
четин шартIарани дуьз рекьер 
жагъуриз, ам вич кьушунрин 
кьиле жедай.  Операциядин 
агалкьун са къуватдалди ваъ, 
фагьумлу тактикадин савадлу-
вилелди къазанмишдай…».

Магьмуд Абилован женги-
нин уьмуьрдай Кутузован 2-де-
режадин орден къачур анжах са 
агьвалат. 1943-йисан сентябрдиз 
Абилован  командованиедик 
квай пияда аскеррин 70-дивизия 
кьати женгеривди агалкьун-
ралди вилик физвай. ТIебии 
манийвилерин Сож вацIалай 
элячIна, плацдармаяр кьаз-кьаз, 
Рославль шегьер фашистрикай 
азад хъувунин ва Десна вацIалай 
элячIна чIехи плацдарм кьуна 
хуьнин женгера адан кьушунар 
иллаки тафаватлу хьана. Не-
тижада душмандин оборона 
чукIурна ва кьулухъай къвезвай 
чи аскерриз йигиндиз виликди 
гьужумдай мумкинвал гана.  

***
Генерал-майор Якъуб Къу-

лиев (1900–1942)  – Граждан 
дяведин ва Туьркистанда Со-
ветрин власть тестикьарунин 
къати женгерин активный иш-
тиракчи, атлу кьушунрин (ка-
валерия) машгьур командир. 
1918-йисалай 1941-йисалди 

женгера красноармеецдилай 
полковниквилин дережадив 
агакьна, баркаллу рехъ фена. 
Адан башчивилин бажарагъ ил-
лаки 1941-йисан 22-июндилай 
дагъдин атлу кьушунрин диви-
зиядин кьиле акъвазна тухвай 
Ватандин ЧIехи дяведа ачух хьа-
на. Якъуб Къулиеван лайихлу-
вилерикай рахайтIа, 10 йисалай 
гзаф вахтунда Юкьван Азияда 
басмачрин отрядрихъ галаз женг 
чIугуна. Иллаки 1931-йисан 
майдиз «Кзыл-Каты» къуюдин 
патав Мурат-Али-ханан аскер 
кукIвар авунин женгина игит-
вилер къалурна.1936-йисуз 
М.В.Фрунзедин тIварцихъ галай 
Дяведин академия агалкьунрал-
ди куьтягьай викIегь дагъвиди 
къумлух чуьлдин шартIара атлу 
кьушунрин женгинин тежри-
ба умумиламишуналди «Бой 
кавполка в песках» («Фрун-
зевец» газет, 1940-йис) ва дя-
ведин илимдин са жерге маса 
кIвалахар кхьена. 

Якъуб Къулиеван женгинин 
рехъ-лайихлувилер Гьукуматдин 
чIехи наградайралди къейдна: 
женгинин тапшуругъар чеш-
нелудаказ кьиле тухуз, кьетIен 
жуьрэтлувилерай – Ленинан 
орден (1943-йисан 22-февраль, 
кьейидалай кьулухъ); Яру Пай-
дахдин кьве орден (11.01. ва 
14.11.1942.); басмачрихъ га-
лаз дявейра кьетIен дирибаш-
вилерай Туьркмен ССР-дин 
Зегьметдин Яру пайдахдин 
орден (1931); «XX  лет РККА» 
(Рабоче‑Крестьянской Красной 
Армии) медаль (1938)…

Кьушундин кьилин дяведин 
рекьин са вакъиа. 1942-йисан 

2026-йи-
с а н  я н -

в а р ц а р и н 
нетижайрай 
Дагъустан-
ди федераль-

ный бюджетдиз 15,2 милли-
ард манат налогрин пулар 
ракъурна. Идакай Росси-
ядин ФНС-дин региондин 
Управлениеди хабар гана.  
Алатай  йисан талукь тир де-
вирда аниз 9,8 миллиард ма-
нат ракъурна. ИкI  и рекъем 
55,1 процентдин артух хьана. 
И жигьетдай 2026-йисан зур 
йисан планар 3,1 миллиард 
манат пул артух алаз тама-
марнава. И жигьетдай асул 
артух пул НДС-дай атанва: 
вири саналди 11,6 миллиард 
манат пул. Артух хьунин 
кьадарди 59 процент теш-
килзава.

Алай йисан 17-июлдиз Ахце-
гьа фольклордин Сад тир Югъ  
гегьеншдиз къейдна. Адакай 
культурадин ирс машгьур авунин 
ва хуьнин рикIел аламукьдай 
сувар хьана. Гьар йисуз кьиле 
тухузвай и серенжемди чкадин 
хейлин агьалияр ва мугьманар 
вичел желбна. Гьа икI, сувари 
Ахцегьрин чилин адетрин дев-
летлувал къалурна. Райондин 
кьил Абдул-Керим Палчаеван 
тIварунихъай экъечIна рахай де-
путатрин райсобраниедин Пред-
седатель Гьажимурад Парпачева 
несилрилай несилралди милли 
ивирар хуьнин важиблувал къейд-
на ва муниципалитет культурадин 
рекьяй вилик тухуник гьар сада 
кутазвай паюникай суьгьбетна.

Суварин тешкилатчи тир 
Ахцегь райондин культурадин 
Управлениедин работникрин къу-

ватралди гьазурнавай концертдин 
программади анал кьилин чка 
кьазвай. Сувар кьиле тухузвай 
вири вахтунда халкьдин кьуьлери 
ва рикIиз таъсирдай манийри ван 
ийизвай. Абуру инал алай са кас-
ни къайгъусуздаказ тунач. «На-
бережный» парк хуш гьаларив 
ацIанвай: мугьманриз самовардай  
атирлу чай теклифзавай, дагъдин 
таза гьавади  ва вацIун кьезил 
гару тIебиатдихъ галаз садвилин 
гьисс багъишзавай. 

Рутул райондай тир мугьман 
Вали Шагьбанован экъечIунар 
суварин иштиракчийриз иллаки 
бегенмиш хьана. Адан гьар са 
экъечIун кIватI хьанвайбуру 
гурлу капар ягъуналди, къар-
шиламишна. Серенжем куьтягь 
жедалди инсанрихъ суварин гуь-
гьуьлар авай. Абур мярекатдилай 
рикIера хуш гьиссер аваз хъфена.

Райадминистрациядин нубатдин совещание 20 - июлдиз «Ахцегь 
район» МР-дин кьил Абдул-Керим Палчаева  дяведин махсус операция 
давам жезвайди къейдуналди башламишна. 

«Гьайиф хьи, хкатунарни ава, чи буржи Ватан патал чанар гайи абур 
рикIел хуьн ва хизанриз алакьдай куьмекун я» – келимайралди алава 
къавуна ада ва СВО-да кечмиш хьайи Мегьамед-Расул Бейбалаеван 
къамат рикIел хуьн яз са декьикьада кисна акъвазун малумарна. 

Ахпа гаф райадминистрациядин централизоватнавай бухгалтерия-
дин директор Фазил Абдурагьимоваз гана. Ада райондин бюджетдин 
ва казённый идарайрин руководителри официальный интернерт-
порталдал финансринни бюджетдин малуматар эцигун лазим тирдан 
гьакъиндай лагьана. 

Совещаниедал райондин уьмуьрдин важиблу са жерге маса ме-
сэлайризни килигна: яшайишдин амукьаяр тухунай хьанвай буржар 
вахтунда ахлудун; мумкин тир ЧС-дин шартIара агьалияр медицина-
дин сифте куьмек гуниз гьазурун; кIелунин цIийи йисаз гьазурун яз, 
школаяр ремонт хъувун ва икI мад.

Депутатрин райсобраниедин председатель Гьажимурад Парпачев 
залдавайбурун дикъет районда «Пушкинская программадай» кьиле 
тухузвай кIвалахдал желбна ва музейрани культурадин идарайра ам 
активламишун лазим тирди лагьана. 

Районда спортдин, туризмдин ва жегьилрин политикадин Управле-
ниедин начальник Мадлена Гьажиевади Дербент шегьерда «Ковровый 
код Дагестана» тIвар алаз чIехи выставка тешкилзавайдакай ва и мяре-
катда Ахцегь райондин векилрини, бубайрин куьгьне надир чешнейрин 
халичаяр къалуриз, иштиракдайдакай хабардарна.  

РАЙАДМИНИСТРАЦИЯДА СОВЕЩАНИЕ       

М. АБИЛОВ 

Я. КЪУЛИЕВ



2 ЦIИЙИ ДУЬНЬЯ 22-июль 2026-йис, №29

Тарихдин  чин: Руслан Ашуралиевавай 
чуьнуьхай гъалибвал

Аял гьахъармир

Алай йисуз Дагъустандин спортдин тарихда лишанлу вакъиадин 
50 йис тамам жезва. И вахтунда Монреалда кьиле фейи Олимпий-
ский къугъунра дагълух крайдин векилри къизилдин кьве медаль 
къазанмишна. 

Океандихъай гъалибчияр яз 
кьуршахар кьадайди тир Владимир 
Юмин  ва фехтовальшик Владимир 
Назлымов хтана. А вахтунда медаль 
авачиз амукьайди анжах Мюнхенда 
1972-йисуз кьиле фейи Къугъунрин 
буьруьнждин призер Руслан Ашура-
лиев хьана. Ам 74 килограммдин за-
ланвилин категориядай кьвед лагьай 
алахъуналди олимпийский кIукIуш 
муьтIуьгъариз кIан хьайи вахтунда 
анжах 4-чкадал рази хьуниз мажбур 
хьанвай. 

Са йис идалай вилик Руслан дуь-
ньядин чемпионатда конкуренцияда 
авачир ва ам кьвед лагьай сеферда 
олимпийский пьедесталдал хкаж 
хьун лазим тир. И кар кьилиз акъат 
тавуникди бажагьат ада туьгьметар 
къазанмишна. Стартдин акъажунра 

махачкъалави вичин кьилин кон-
курентдихъ – иранлу Масур Барзе-
гярахъ галаз гуьруьшмиш жезвай. 
Ам адан винел Минскда 1975-йисуз 
кьиле фейи дуьньядин чемпионат-
дин финалда гъалиб хьана. Ашура-
лиев и сефердани адан винел гъалиб 
хьана. Ахьтин фикирдал къвезвай 
хьи, гила вичин мурад кьилиз акъу-
диз адаз са куьнини манийвал гудач. 
Амма кар маса патахъ элкъвена. 
Ирандин делегацияди вичин раз-
исузвал малумарна ва гуьгъуьнин 
юкъуз кьабулай къарар советрин 
спортсмендин хийирдиз хьанач. 

– А вахтунда, мумкин я, спорт-
дин тарихда сифте яз видеозаписди-
кай менфят къачуна,–рикIел хкизвай 
а вахтунда СССР-дин хкянавай 
командадин кьиле акъвазай Юрий 

Шагьмурадова.– Гьуьжет алай 
вакъиадиз (эпизоддиз) килигай 
зун а кардихъ инанмиш хьана хьи, 
судьяйри кьабулай сифте къарар 
дуьзди тир. Амма гьатта  судьяяр 
гъалатI хьайиди яз гьисабнайтIани, 
гьикI хьайитIани женг бегьем хьай-
идалай кьулухъ адан нетижадиз 
цIийи кьилелай кихлигиз жедачир. 
Им дуьз акьулдиз акси физва, гьикI 
лагьайтIа спортсменри акъажунрин 
вахтунда авай  гьалариз килигна 
женг чIугвазва. Эгер Русланаз а вах-
тунда вич женгина кумукьзавайди 
чир хьанайтIа, ам гавичIни эсиллагь 
маса жуьреда ийидай.

Монреалда гьахъвал патал 
экъечIунихъ хийир авачир, гьикI 
лагьайтIа  виридаз судьяйрин ко-
миссиядин къарардин гьакъикъи 
чинебан себеб, сир чидай. Ада ан-
жах FILA-дин руководстводи къаст 
кьилиз акъудзавай. Кар ана авай 
хьи, и къурулушдиз гъалибчийрин 
арада советрин спортсменар акуна 
кIанзавачир. Вири лагьайтIа, чи 
«классикрин тахсирдалди» хьана. 
Чи вилик экъечIай абуру мумкин 
тир цIуд медалдикай къизилдин 
ирид медаль къазанмишна. И кар 
FILA-дин президент Милан Эрцега-
наз эсиллагь бегенмиш хьанач. Ада 
судьяйрин совещаниедал малумар 
авурвал, къизилдин вири медалар 
са уьлкведиз фин лазим туш.

Мумкин я, Монреалда пашман а 
йикъара Руслан гъавурда  авай хьи, 
вичихъ олимпийский умуд кутаз 
жедай  маса мумкинвал (шанс) мад 
жедач. Ам мад кьве йисуз акъажунра 
хьана, амма адаз вичин коллекция 
СССР-дин чемпионатдин къизил-
дин анжах са медалдалди ахцIур  
хъийидай мумкинвал хьана. Идазни 
килиг тавуна, Ашуралиеваз идалай 
вилик къазанмишнавай агалкьунар 
вичин тIвар вири тарихда Дагъ-
устандин виридалайни хъсандиз 
кьуршахар кьадайбурун гьуьрмет-
дин сиягьда хьун патал бес жезва. 

Ватандин ЧIехи дяведа баркаллу 
лезгияр – кьушунрин кьилер!

ноябрдиз Сталинград шегьердин патав, Курган-Соля-
ной-Уманцево районда, генерал-майор Якъуб Къулиеван 
регьбервилик квай атлу кьушунрин дивизиядин 61-рейд 
дяведин тежрибадин тарихда гьатна. Сталинграддин фронт-
дин командованиедин Къарардалди Къулиеван дивизияди 
душмандин далупатан дериндиз чинебан гужлу гьужумна. 
Атлу аскерар вичи гьужумриз тухуз, душмандин 50 танкунин 
мотопехота акъвазарна ва ахпа абур 5 километрдин кьулухъ 
гадарна. Серсер хьайи душман къуватдай аватна ва идакди 
советрин пияда кьушунар гужлу гьужумдиз къарагъна. Нети-
жада 22-25-ноябрдиз Румыниядин атлу кьушунрин дивизия 
тамамвилелди барбатIна: 800 аскерни офицер кьена, 25 кас 
есирда гьатна, 18 туп, 15 пулемёт ва дяведин маса тадаракар 
кьуна. Аквадай хьтин хкатунар душмандин 1 ва 4-пияда 
дивизийризни хьана. 

Четин и тапшуругъ лап хъсандиз кьилиз  акъудунай 
командованиеди адан жуьрэтлувал Яру Пайдах ордендалди 
къейдна.  Гьайиф хьи, и женг лезги комдивдин дяведин ре-
кьин эхиримжибурукай сад хьана. 1942-йисан 19-декабрдиз 
Котельниково районда ам душмандин бомбардировкадик 
акатна. Залан хер алай командир юлдашри кукIвар хьанвай 
машиндай ахкъудна, чуьлдин госпиталдив агакьарна, амма 
духтурривай куьмекиз хъхьанач… 

Хъсанвал квадар тийидай несилрин рикIера Якъуб 
Къулиеван къамат эбеди я. Ватандин ЧIехи дяведин йисара 
дивизиядин командир дагъустанви вичин 2-ватанда – Туь-
кменистандин Мары шегьерда Мургаб вацIун къерехдив 
гвай ял ядай чIехи багъда кучудна, сурал игитдиз бюст 
эцигнава. Адан уьмуьрдинни женгинин ялавлу рехъ писатель 
А. С. Кибальникова «Генерал Якуб Кулиев» (Ашхабад, 1970) 
ва «Огненные рубежи» (Ашхабад, 1979) мемуаррин ктабра 
къалурнава. 1973-йисуз туьркменрин композитор Дурды Ну-
рыева симфониядин оркестр патал «Поэма памяти генерала 
Кулиева» тIвар алай чIехи эсер кхьенва. «Сталинградская 
панорама» музейда адаз кьилди стенд бахшнава.

***
Полковник  Заманов 

Хийирбег Демирбегович 
(1907-1983) – лезгийри-
кай Ватандин ЧIехи дя-
веда дивизиядин кьиле 
акъвазай кьисайрик квай 
хьтин дирибашвилин ко-
мандир. Гъиле яракь аваз 
ам жергедин аскердилай 
комдивдин дережадиз хкаж 
хьана. Гьеле 1939-йисуз 
Советринни-финрин дяведа 
8-армиядин къурулушдик 
кваз женгера ва 1941-йи-
сан июлдилай пияда кьу-
шунрин 17-дивизиядин 
1316-полкунин штабдин 
начальникдин куьмекчи 
яз тафаватлу хьана. Дяве-
дин эхирда (1945-йисан 
8-февралдилай) Житомир-
дин Яру пайдахдин пияда 

кьушунрин 304-дивизиядин командирди Верхнесилезский, 
Моравско‑Остравский ва Пражской гьужумрин чIехи опера-
цийра иштиракна. Адалай вилик ам полкунин командир ва 
дивизиядин командирдин заместитель тир.

Х.Д. Заманова Москва хуьнин, Орёл, Воронеж, Киев, 
Львов, Варшава, Краков, Прага, Дембица шегьерар азад хъу-
вунин женгера иштиракна, кьуд сеферда хирер хьана. Адан 
женгинин кьегьалвилер са шумудра Верховный Главноко-
мандующий И.В.Сталинан приказра къалурнава. Винидихъ 
къалурнавай шегьерар азад хъувунай дагъви командирдин 
лайихлувилер лап вини дережада къейдун яз, Москвада 7 
сеферда салютар яна. Заманован женгинин кьегьалвилер 
Ленинан ордендалди,  Женгинин Яру Пайдахдин 4 орден-
далди, Суворован, Кутузован, Александр Невскийдин, Яру 
Гъед, Ватандин ЧIехи дяведин 1-дережадин орденралди ва 
10-лай гзаф медалралди къейднава. РикIе кичI тахьунай, 
кьетIен жуьрэтлувиляй ва дяведин бажарагъвиляй юлдашри 
адаз «Багратион» тIвар ганвай. Командованиеди Х.Д.Заманов 
генерал-майорвилин чин ва Советрин Союздин Игитвилин 
тIвар гунизни къалурнай, амма, вучиз ятIани абур адаз 
кьисмет хьанач. 

Полковникдин женгинин уьмуьрдин лап ачух вакъиайри-
кай сад 1941-йисан ноябрдиз Москвадин оборонадихъ галаз 
алакъалу я. А макъамда стрелковый батальондин командир 
Заманов вичин кьушунни галаз меркез хуьнин лап хаталу 
Можайский патахъ ракъурна. Гьалар лап къурхулубур тир: 
гитлеровчийри къати гьужумар ийиз, абур Москвадив агакь-
далди   анжах 27 километр амай. Оборонадин кьилин сенгер 
Можайск районда иллаки ажугълу, инсафсуз дяве къизмиш 
хьана. Фашистрин танкаринни самолётрин гьужумрин дал-
дадик кваз пияда аскерарни мукьув агатзавай. Амма Замано-
ван батальонни квай дивизия кIевиз акъвазнавай ва ара-ара 
акси гьужумризни къарагъзавай. Гуьллейрин харцизни килиг 
тавуна, вилик сенгерин женгина буйругъар гузвай командир-
дин хсуси чешнеди аскерар руьгьламишзавай. Гьа дяведин 
жуьрэтлувиляй чешнелу командир Хийирбег Демировичаз  
Женгинин Яру Пайдах орден гана. Им адаз Ватандин ЧIехи 
дяведа гьукуматдин виридалайни чIехи сифте шабагь тир. 

Несилрин рикIера Х.Д. Заманован тIвар эбеди я: кьетIен 
гьуьрметдин лишан яз, Махачкъалада ва хайи Усугъчай хуьре 
адан тIварцIихъ куьчеяр гала, цларал мемориалдин кьулар 
алкIурнава.

«Шерифали бубадин насигьа-
тар" ктабдай»

1954-йис. За Ахцегь межрайсыр-
промда бухгалтервиле кIвалахзавай. 
Кассир кефсуздаказ, директор чепи-
ви Эюбов ТIижиба (Ватандин ЧIехи 
дяведин моряк, «Дяведин Яру пай-
дах» ордендинни женгинин са жерге 
медалрин сагьиб, ам гьахъ гвай 
уьтквем итим тир) къуллугъчийриз 
мажибар гун зал тапшурмишнавай. 
Директордин ваха Чеперин хуьре 
жемятдивай нек-чIем кIватIзавай. 
А макъамда райондал хсуси майи-
шатрай нек кIватунин планар алай. 
25 литр нек са кило чIемяй гьисаб-
завайвиляй чIем кIватIдай, вучиз 
лагьайтIа икI регьятни тир ва ам 
чIурни жедачир. 

РикIел алама, са сеферда а ди-
шегьлидин са вацран мажибни 
кварталдин премия адан агакьзавай 

гадади къачуна. Кьвед-пуд йикъалай 
рагьметлу ашукь Абдурагьман атана 
акъатна.

– Зи юлдашдиз къвезвай мажиб 
зи гададиз гайиди вуж я? – салам 
гайидалай кьулухъ гуя сабурлуви-
лелди рикIик квай ихтилат башла-
мишна ада.

– Зун я, халу, вуч хьана? – лагьа-
на за. Ам ашукьдин паб тирдини заз 
чидачир.

– Чан хтул, вуна пул тIимил ган-
ва, – инанмишвилелди зак тахсир 
кутаз эгечIна.

– Чан халу, за адан вацран ма-
жибдинни кварталдини премиядин 
пул Мамаев Мегьамед (ам госза-
купкайрин рекьяй инспектор тир) 
ва маса шагьидарни алай чкадал 
кьведра гьисабна дуьздаказ ганва, 
– жуван гьахъвал субутариз кIан 
хьана заз. 

– Чан хтул, зи аял нагьакьанди 

туш, вуна дуьз ганвач, гъалатI хьана 
жеди.

– Чан халу, вун межлисдин итим 
я, ихтилат кватна гьинал-гьанал 
сивяй акъатун мумкин я. АкI тахьун 
патал зун гьахъ ятIани, батIул ятIани 
гьикьван пул тIимил ганватIа лагь, 
исятда вахкуда, – за гьуьжетнач.

– Ваъ, за вахчудач, – лагьана, тах-
сирни зи хиве туна, ам бейкефдаказ 
хъфена. Са гьафтедилай хьиз, ашукь 
Абдурагьман хтана, зи къаншарда 
столдихъ ацукьна. 

– Чан хтул, багъишламиша, вун 
гьахъ тир. Гадади къумар къугъвана, 
буржлу яз, дидедин мажибдикай пул 
хкуднаваз хьана. Лап беябурна зун 
халкьдин вилик мердимазарди, – 
лагьана, хъфена. 

Эхь, аял гьахъарун эсиллагь дуьз 
туш. Месэладин ери-бине чир таву-
на, аялдин гъил кьуна мектебдиз му-
аллимдин патав, аялдин гафаралди 
ам гьакьариз гьидан-гьадан кIвализ 
физвайбур тIимил авани? Аялдиз 
пис тербия гун – им еке батIулвал я.

Кьуршахар кьунин турнир бегьем хьайидалай кьулухъ Монреалда 
янавай и шикилдай аквазвайвал, Ашуралиевахъ ва адан насигьатчи 
Али Алиевахъ акьван хъсан гуьгьуьлар авач.

Х. ЗАМАНОВ

Хъсан  крар  гьикI  гьевесламишда?
ТЕРБИЯДИН МЕСЭЛАЙРАЙ

М.НАРИМАНОВ, журналист-педагог, РД-дин культурадин лайихлу работник

Чпин аял вири патарихъай чирвилер авайди ва акьуллуди яз чIехи авун гзаф 
дидейрин мурад я. Амма аялар тербияламишунин рекьяй гзаф кьадар методикадин 
пособияр хьуниз килиг тавуна и жигьетдай дуьм-дуьз инструкция гьелелиг садани 
яратмишнавач. Ахьтин диде-бубаяр ава хьи, абуру педагогвилин ктабар кIелзавачтIани, 
чпин аялар вири патарихъай вилик фенвайбур яз чIехи ийизва. Ихьтин хизанрин сир 
квекай ибарат я? 

Адетдин хи-
занра а кардихъ 
инанмиш я хьи, 
аялдин кьиле «За-
вай вири жеда» 
лагьай фикир тун 
агалкьунин замин 
я. Амма адалай 
аял «Завай вири 
жувавай жеда» 
лагьай фикирдал 
гъун важиблу я. 
Ихьтин жуьре-
дин кьатIунрикди 
аялдиз а кар чир 
жеда хьи, ам не-
инки гележегдиз 
физва, гьакI ада 
а м  ту ь к I у ь р н и 
ийизва. Ихьтин 
аслу  туширвал 
л а г ь а й т I а ,  а я л 
вахтарилай баш-
ламишзава. Эгер 
аялди са кар гъиле кьуртIа, яшдиз килиг 
тавуна, диде-бубади адан тереф хуьзва. 
Эгер гъиле кьунвай кIвалах кьилиз акъу-
диз жезвачтIа, мукьва-кьилийри ам гьеле 
бицIек тирди аялдин рикIел хкиз секинар-
зава.

Аялдиз ихтибар авун лап хъсан тарифун 
я. Бес адан хъсан крар гьикI гьевесламиш-
да, я тушни адаз къенфет гудани? РикIел 
хвена кIанда хьи, са гьихьтин ятIани хъсан 
карда сифте камар къачузвай аял патал 
виридалайни къиметлу тариф адаз ихтибар 
авун я. Эгер аялдиз са кар тамамвилелди 
ихтибарзаватIа, им акI лагьай чIал я хьи, 
адаз и кар лап хъсандиз чир хьанва. 

Малум тирвал, аял лап михьи парталар 
алаз хьуни гьам дидедивай ва гьамни аял-
дивай кьадарсуз гзаф къуватар къакъудда. 
Гьа са вахтунда камаллу дидейрин фикир-
далди, личность (аял) вилик тухун патал 
михьи парталрихъ са хийирни авач. Ида-
лайни гъейри, аялриз чеб гьикI аквазватIа 
эсиллагь къайгъу авач. Гзаф вахтара аялрин 
патавни алаш-булаш гваз жеда. И кар себеб 
яз камаллу са диде-бубани къапарай акъат-
дач. Абур а кардин гъавурда ава хьи, аялар 
селигъасуз я ва абурун патав гьамиша са 
вуч ятIани аватзава, авахьзава ва кьацIузва. 
Гьавиляй кIвал михьидаказ хуьнин патахъ-
ай датIана аялрин рикIел хкунин чкадал 
диде-бубайри абуруз яваш-яваш къайдадин 
хийирдин гьакъиндай суьгьбет авуналди, 
къулай шартIарал яшамиш жедай мумкин-
вал гузва. 

Адетдин диде-бубайри сейирдиз фенвай 
вахтунда аялриз мукьвал-мукьвал гьараяр-
да: «Акьахмир», «Кямир», «Секин хьухь». 
Амма абурулай гзаф камаллу диде-бубайриз 
а кар чир жезва хьи, гъвечIи яшда авай аял-
рин энергия сергьятсузди я. ИкI хьайила, 
адаз чIехи яшдиз акъатайла гъиле кьур 
са гьихьтин ятIани месэла эхирдал кьван 
кьилиз акъудиз регьят жеда. 

Вири патарихъай чирвилер авай ва 
акьуллу аялриз, мумкин я, абур гъвечIи 

тирла кьадарсуз гзаф крар ийидай ихтияр 
гузвай. Амма гьатта ихьтин аялдизни тайи-
нарнавай сергьятрай экъечIдай ихтияр авач. 
Им, сифте нубатда, чIехибуруз гьуьрмет 
авуниз талукь я. Куьне гьатта аядиз гьараяр 
тийидайвал ва адан хъсан вири крар гьевес-
ламишдайвал хьайитIани аялди чIехи яшда 
авай мукьва-кьилидан намусдик хкIадай 
кар авур дуьшуьшда ада вич кутуг тавур 
жуьреда тухвайди кьатIун патал чIехида 
кIевивал хвена кIанда. 

Аялдик чIехи яшда авай инсанриз гьуь-
рмет авунин вердишвилер жезмай кьван 
фад кутуна кIанда. Абуруз а кар акун лазим 
я хьи, хизанда сифте чкадал диде ва буба 
ала ва абурулай вири крарни аслу я. И 
вахтунда гележегда веледри чIехибурулай 
аслу тушиз вири крар чпи кьилиз акъудиз 
чалишмиш жеда. 

Са гьихьтин ятIани чIуру крарай аял 
рикI алай шейиникай магьрумаруналди 
туьнбуьгь авунин чкадал, адаз дуьзгуьн ва 
кутугай кардай хийир къачудай шартIар 
яратмишна кIанда. Эгер аял къадагъайрин 
ва туьнбуьгьрин гуьтIуь сергьятра яшамиш 
жезвачтIа, ам гьа вичин хийир патал къи-
лихар хъсан патахъ дегишариз чалишмиш 
жезва.

Чир хьана кIанда хьи, са карни фикир та-
гана амукьзавач. Алай аямдин психологри 
чIурукIа кхьенвай гьар са гьарфунай аялдин 
тариф тавун меслятзава. Гуя чIехибуру 
ихьтин жуьреди аялдин вилик фин гьевес-
ламишзавайди яз гьисабзава. Гележегдин 
«генийрин» диде-бубаяр а кардихъ инан-
миш я хьи, абурун гьихьтин хьайитIани 
агалкьун гьевесламишна кIанда. Гьатта 
ихьтин дидедин патав аялди дафтардин 
чарчел чIугунвай шаклу манадин шикил 
гъайилани, ада и шикилдай са гьихьтин 
ятIани плюсар, яни рази жедай терефар 
жагъурда. Кьилинди ам я хьи, ада маса 
мукьва-кьилийрин вилик аялдин и «эсер-
дал» дамахар ийида. Ихьтин рафтарвили 
аялдиз хъсандалай писдаказ гзаф таъсирда.  

Эгер сагьибвилин ихтиярар ЕГРН-да 
регистрация авунватIа, квахьай документар 
(сагьибвилин ва технический) Росреес-
трдин архивдай вахчуз жеда. Идакай чаз 
МФЦ-дин къуллугъчийри ихтилатна. 

Вуч арадал хкиз жеда? Ингье ихьтин 
документар: 

– маса къачунин-гунин, пишкешунин, 
дегишарунин икьрарар; 

– ирсиниз талукь ихтияррин шагьадат-
нама, нотариусди тестикьарнавай икьрар; 

– суддин къарарар, администрациядин 
къарарар, приватизациядин гьакъиндай 
документар; 

– межевой ва технический планар, 
гьакIни объектдиз талукь архивдин до-

кументар. 
Кар кьилиз акъудун патал паспортни 

гваз мукьвал алай МФЦ-дин идарадиз фин 
герек я. Эгер юзан тийидай объектдин доку-
ментрин копийрикай амаз хьайитIа, гьабур-
ни жував яхъ. Къейдзавайвал, документар 
гуьнгуьна хтунин патахъай арза иесидивай, 
адан законлу векилдивай ва я нотариусди 
тестикьарнавай ихтибардин чарчин бине-
даллаз маса векилдивай вугуз жеда.

Чир хьун важиблу я: эгер объект 1998-йи-
сан 31-январдалди маса къачунвайди ятIа 
ва адан сагьибвилин ихтиярар Росреестрда 
регистрация авунвачтIа, документрин копи-
яр къачун патал а документар гайи чкадиз 
ва я абур тестикьарай нотариусдин патав 
фин герек жеда. 

Къуллугъ гьакъидихъ кьилиз акъудза-
вайбурук акатзава.

Документар квахьайла…

Бегьер кIватIзава

Рекъем раижна

Куьмекар гана
ЯШАЙИШДИН КЪУЛЛУГЪ

Фироза ГЬАМЗАЕВА, КЦСОН-дин  
кIвале яшайишдин рекьяй къуллугъ-
дай 3-отделениедин  заведиш

   Бригададин къайда 
яшайишдин къуллугъ 
тешкилунин къайдайри-
кай сад я. Им агакьзавай  
игьтияжриз энгелвал 
авачиз жаваб гунин 
жуьре я. И мукьвара 
СВО-дин иштиракчи-
дин диде Ибрагьимова 
Анибике Абдуловнадин 
тIалабуналди яшайиш-
дин рекьяй къуллугъдай 
3-отделениедин соц-
къуллугъчийри кIвалин 
приусадебный участок-
да «Социальный неот-
ложка» проектдай серенжем тешкилна 

ва кьиле тухвана. Абуру бустан кьурай 
векьерин, зир-зибилрин амукьайрикай, 
лекер эчIелрикай, векьерикай михьна, 
штилриз яд гана, смородинадин бегьер 
кIватI хъувуна. СВО-дин иштиракчидин 
диде А.Ибрагьимовади агакьарнавай куь-

мекдай  ва вичин тереф хуьнай отделени-
един къуллугъчийриз чухсагъул лагьана. 

В целях предупреждения пожаров в жилье
Камал ШИРИНБЕКОВ, командир 

отделения ПУ-50 с.Ахты      
              

1.Никогда не курите 
в постели. Помните, 
сигарета и алкоголь – 
активные соучастники 
пожара. 

2. Будьте осторож-
ны при эксплуатации 

газовых плит.
3. Никогда не оставляйте без присмо-

тра включенные электроприборы.
4.Следите за исправностью электро-

проводки, не перегружайте электросеть, 
не допускайте применения самодельных 

электроприборов и «жучков».
5. Не закрывайте электролампы и 

другие светильники бумагой и тканями.
6. Не оставляйте на открытых пло-

щадках и во дворах тару  (емкости, кани-
стры и т.д.) с легковоспламеняющейся и 
горючей жидкостью, а также баллоны со 
сжатыми и сжиженными газами.

7. Не оставляйте детей без присмо-
тра, обучите их правилам пользования 
огнем.

8. О соседях, создающих угрозу 
возникновения пожара,сообщайте в 
ближайшие подразделения пожарной 
охраны.

Россиядин аграрийри техилдин цIийи 
бегьердин сад лагьай миллион тонн 
кIватIнава. Идакай РФ-дин хуьруьн май-
ишатдин министерстводин сайтда хабар 
гузва. Чешмеди къейдзавайвал, Россияда 
бегьер кIватI хъувунин серенжемдин йи-
гинвал артух жезва – кIвалахар 279,7 агъ-
зур гектардин майданда кьиле тухванва. 
Алай вахтунда аграрийри 1,24 миллион 
тонн техил кIватIнава. Гектардай - 44,5 
центнер. Алатай йисан и вахтунив гекъ-
игайла, им 1,5 сеферда гзаф я. 

Хабар гузвайвал, техилдин бегьер 
алай сезонда виниз хьун - им хуьруьн 
майишатда комплекснидаказ кIвалахар 
кьиле тухунин нетижа я. Кьилди 
къачуртIа, ихьтин серенжемрин тIварар 
кьазва: бегьерлу сортарикай ва гибри-
дрикай, ерилу тумарикай менфят къачун, 
миянардай затIар ва СЗР (средства за-
щиты растений) дуьз ишлемишун, алай 
девирдин агротехнологияр кардик кутун. 

Бязи регионра гьа-
вадин шартIари таъсир 
авунин делил авайвал 
амукьзаватIани, бе-
гьер кIватI хъийидай 
серенжем пландик ку-
тунвайвал кьиле физ-
ва. Магьсулар дигмиш 
жердавай кIвалахрин еришар артух жеда. 
Вилив хуьзвайвал, къачунвай бегьерди 
уьлкведин къенепатан игьтияжар тамам-
диз таъминардай, суьрсетдин базардин 
дурумлувал ва экспортдин кьадар хуьдай 
мумкинвал гуда. 

Виликдай «Интерфакс» изданиди 
раижайвал, РФ-дин хуьруьн майишатдин 
министрдин гафаралди, 2025-2026-йисуз 
Россияди 60 миллион тонн техил экспорт 
ийидайди гьисабдиз къачунва. 

Алай вахтунда техил экспорт авунин 
кьадар 52 миллион тонндин дережада 
ава. Чешмеди кхьизвайвал, виликдай РФ-
дин хуьруьн майишатдин министерство-
ди 54-55 миллион тонн техил экспорт 
авун гьисаба кьунай.

РФ-да 2026-йисан эвел 
кьилелай инихъ электро-
энергия ишлемишунин 
кьадар 0,7 процентдин 
гзаф хьанва. Идакай, «Си-
стемный оператор» карха-
надин правленидин пред-
седатель Федор Опадчий-
дин гафарал асаслу яз, 

«Интерфакс» изданиди хабар гузва. 
Къейдзавайвал, РФ-да электроэнер-

гия ишлемишунин кьадар хкаж хьунин 
ериш 2026-йисан эвел кьилелай инихъ 
агъуз аватзава. 

Июндин эвел кьиляй Опадчийди ха-
бар гайивал, Россияда ва ЕЭС-да йисан 
эвел кьилелай инихъ электроэнергия 
ишлемишунин кьадар 0,9 процентдин 
гзаф хьанва. 

Къейдзавайвал, Россиядин сад тир 
энергосистемада ишлемишай электро-
энергиядин кьадар 2025-йисуз 1,161 
триллион кВт.ч. хьанай. 2024-йисан де-
режадив гекъигайла, им 1,1 процентдин 
тIимил я.

Ихтияр ава
 Сентябрдин вацралай Россияда дух-

турдин чар (направление) гвачиз МРТ 
(магнитно-резонансная томография) 
ийиз жеда. Идакай, РФ-дин здравоохра-
ненидин буйругъдал асаслу яз, «Интер-
факс» изданиди хабар гузва. 

Министерстводин махсус документда 
раижзавайвал, сагъар хъийидай серен-
жемар кьиле тухузвай духтурди (фель-
дшерди, акушерди) тайинар тавунани, 

магнитно-резонанс-
ный ахтармишунар 
кьиле тухудай ихти-
яр ава. 

Къейдзавайвал, 
МРТ медицинадин 
диагно стикадин 
дуьм-дуьз ва хата-
суз жуьре я. Ада 

къенепатан органрин ва тканрин къа-
тарин (послойный) шикилар тамамдиз 
къачудай мумкинвал гузва. 



КЪАЦУ АПТЕКА

ПОЭЗИЯДИН ДАФТАРДАЙ

ЦIийи дуьнья
(Новый мир)

Учредитель: 
Администрация 

муниципального района 
"Ахтынский район" 

Главный редактор 
Д.Ш.ШЕРИФАЛИЕВ

Газета перерегистрирована Управлением федеральной службы 
по надзору в сфере связи, информационных технологий и массовых 
коммуникаций по РД 22 января 2019 г. Регистрационный номер 
ПИ № ТУ 05-00401.

Позиция редакции может не совпадать с точкой зрения авто-
ров, которые несут ответственность за достоверность и объектив-
ность предоставленных для публикации материалов. Рукописи не 
рецензируются и не возвращаются. При перепечатке ссылка на 
«Новый мир» обязательна.

Адрес редакции и издателя: 
368730, РД, Ахтынский район, 
с. Ахты, ул.Герейханова, д.33. 

Телефон главного редактора 
8(988)-654-59-49 

Электронная почта газеты: 
newworld1928@mail.ru

Акъвазнава чи Шарвили!

ЧIал ава чаз, ава Ватан   

Чи гъалибвал къакъуд жедач

Кьуьруькар

Гьажи Давудан экуь къаматдиз бахшна

Аллагьдин рагьметдик кваз хьурай!

(Хсуси информация)

15-июлдиз Ахцегь райондин 
Чеперин хуьре дагъвийрин азад-
вилин женгерин кьиле акъвазай 
кьегьал хва Гьажи Давуд рикIел 
хкуниз талукьарнавай мярекат 
кьиле фена. Ам Гьажи Давудан 
тIварцIихъ галай фондуни (пред-
седатель – Нариман Фаталиев) 
тешкилнавай.

Мярекатда Ахцегь, Докъузпара, 
Мегьарамдхуьруьн, СтIал Сулей-
манан, Дербент, Табасаран район-
рай атанвай ва патарилай хтанвай 
мугьманри – мискIинрин имамри, 
жемиятдин деятелри, муаллимри, 
тарихдал, медениятдал рикI алай 
ватанэгьлийри иштиракна. Абурун 
арада Ахцегь райондин депута-
трин Собранидин председатель 
Гьажимурад Парпачев, Свердлов-
скдин областдай хтанвай Расим 
Закиржяев, ФЛНКА-дин векил 
Жалалдин Абдуразакьов, Пирали 
Пиралиев, Ахцегьрин хуьруьн 
жуьмя-мискIиндин имам Абдулгьа-
шим-гьажи ва масабур авай.

Анал рахайбуру Гьажи Даву-
дан кьегьалвилерикай, тарихдин 
вилик адахъ авай лайихлувиле-
рикай, ватанпересвилин тербия-
дикай ихтилатар авуна ва ихьтин 

серенжемар мукьвал-мукьвал 
тешкилун важиблу тирди къейдна.

Мярекатдин сергьятра аваз 

гьакIни аялрин арада виридалай-
ни хъсандиз Кьуръан кIелунай 
конкурсни тухвана. Гъалибчийриз 
пишкешар гана. Са шакни алачиз, 
чи хайи районра, хуьрера чIал, 
тарих, адетар хуьниз ва вилик 
тухуниз, кьегьалрин тIварар эбеди 
авуниз талукьарнавай мярекатар 
гьикьван пара хьайитIа, гьакьван 
хъсан я. Сифте нубатда – акьалт-
завай несилар патал. Гьикьван 
абур руьгьдин ивирриз мукьва 
хьайитIа, гьакьван абурун ватан-
пересвални мягькем жеда.

Аферин Гьажи Давудан экуь 

къаматдиз бахшнавай мярекат 
тешкилайбуруз!

Къазалийрин Гьасан, Хуьруьгрин хуьр

КIелед  хивез  хкаж жезвай
МискIид патав гвай гурара
Акъвазнава чи Шарвили
АкIурна тур вацIун рага. 

Гъалибвилин тур гъилеваз,
Маяк хьиз, акъвазнава вун.
Шалбуз дагъдин  нур пелеваз,
Хуьзва дере Самур вацIун.

«Хайи  халкь, секин ксус!», –
Шарвилиди чаз лугьузва.
Чи рикIериз сабурвал гуз,
Чан алай хьиз, ам рахазва.

Лезгистандиз атанай чи 
Чапхунчияр шумуд сефер,
Лезги хъалкьар сад хьана, 
Экъичнай ивид селлер.

Сабурлу я лезги халкь къе,
Руьгьди лув гуз амай кьван,
Яргъай акурла ви эхъен,
Зурзазава къанлу дущман.

Лезги чилин даях я вун,
Лезгистандин дамах я вун,
Чи несилрик руьгь кутазвай
Гьамишалугъ лишан я вун, 

Шарвили!

Гьикьван иер аквада
Дагъдин чинай кьуьруькар,
Мурдар хьиз элкъвенавай
Четин рехъ я кьуьруькар.

Масад фирла кьуьруькрай
Акьван регьят  аквада,
Жув гьатайла кьуьруькра
Жеда бегьем гьекьеда.

Уьмуьрдани ава чаз
Регьятвални  четинвал, 
Сад Аллагьди гурай чаз
Хъсанвални секинвал.

Пехилвилер куьз я бес,
Чаради артух акваз,
Сиве авай ширин мез
Алачиз нагьакь  рахаз.

Рахух лекьер лезги чIалал,
Дамахдивди «Лезги» лугьуз.
Дидедин нек я ваз гьалал,
Са девирдан тахьай агъуз       

Лезги чилни хайи Ватан,
Эминан чIал авай макан,
Мажбур я къе гьар са лезги,
Хайи чIалан хуьниз дерди.

ЧIал ава чаз, ава Ватан.
ЧIал ава чаз, чун я кьакьан.
Дидедин чIал хьуьзвай инсан
Са чIавузни жедач аскIан.

Гьинаг кьисмет хьайтIан чаз,
Дидед чIал хьуй мецел алаз,
Чи дидейрин ширин лай-лай
Ракъур тийин чна рикIелай.

СВО-да авай  чи  рухваяр,
Ватан патал чанар гузвай,
Чи кьегьалар чи  умудар,
Медалри хур ацIурнавай!

Чи кьегьалар, саламатдиз
Хтурай куьн кIвалериз.
Дидеяр ава ибадатра
Нур къуй абурун рикIериз.

Душманар тупламиш яз,  
Россиядал гьалтнава
Жегьилри чан къурбандиз,
Ватандин таъсиб хуьзва.

Гитлерани зулум крар
Чи халкьариз авурди я,
Сталина ягъай тагъмаяр
Вири дуьньядиз акурди я.

Гьикьван къурху гайитIани,
Халкьдин садвал чкIур жедач.
Душманар элуьхъайтIани,
Чи гъалибвал къакъуд жедач.

Сабурлу я чи халкьар къе,
Путин пачагь кьиле аваз.
Сабурлу я Россия къе,
Зурба яракь гъиле аваз.

    И йикъара чав мад са хажалат-
дин хабар агакьна: СВО-да вичин 
аскервилин буржи тамамардайла 
Ахцегьрин хуьруьн агьали Бейбала-
ев Мегьамедрасул Бейбалаевич игит-
вилелди телеф хьана.  Ам 17-июлдиз 
хайи хуьре кучудна. 

«Ахцегь район» МР-дин руковод-
стводи ва райондин «ЦIийи дуьнья» 
газетдин редакциядин коллективди 
адан хизандиз ва мукьва-кьилийриз, 
дериндай хажалат чIугуналди, башсагъ-
лугъвал гузва. Рагьмет хьурай вичиз!

Гатфариз вучиз начагъ я?
Башир ШИХМУРАДОВ 

     Гзафбуру, гатфар алукьайла, чеб зайифзава, начагъ я лугьуда. 
Гьатта А.С. Пушкинани «Весну я не люблю, весной я болен» лугьу-
дай. Фагьумайла, ам начагъвал туш. ХъуьтIуьз чи бедендик квай 
витаминар, гзаф микроэлементар, беденди ишлемишна, тIимил я. 
ТIебиатдин духтуррал гьалтзавай кIвалахар зайиф жезва, эгер вах-
тунда дарманар квай хъчарни чна гьазурнавачтIа. ГьакI хьайила, 
хъчари чпин къуват кIватIдалди, абур дигмиш жедалди, агъадихъ 
чна квез гьамиша гъилик квай набататриз, майвайриз килигун ва 
абур ишлемишун теклифзава. Абур чна гьар юкъуз 450 граммдив 
агакьна тIуьна кIанзава. И кьадар 250 граммдив агакьарайтIа, 
мадни хъсан жеда. Ингье сифте нубатда ишлемишна кIанзавайбур, 
хъуьтIуьн вахтундани чаз куьмек гуз гьазурбур я.

Яру чугъундур. Ам тIвар-ван 
авай гьа чIаварилай Гиппократа, 
Галена, Диаскорида, Авиценнади, 
Парацельса ва масабуру дегь за-
манайрилай сагъламвал хуьнин 
рекье ишлемишзавай. Абуру иви 
тIимил квайбуруз, къенепатан 
уьзуьрар ва сагъариз четинзавай 
хирер авайбуруз чугъундур ишле-
мишун меслят къалурзавай. Ада 
микроэлементрин куьмекдалди 
чIулав лекьин (печень) клеткаяр 
михьи ийизва, ратарин кIвалах 
хъсанарзава, давление агъузар-
зава, бедендикай артухан кьеж 
хкудиз куьмекзава, холестерин 
тIимиларзава, дамарар михьиз 
куьмекзава. Ам, гьи жуьреда 
ишлемишайтIани, менфятлу яз 

гьисабзава. 
Келем. Гиппо-

крата, Диаскорида, 
Аристотела, Пифа-
гора, Галена келем-
дин тарифардай, ам 

гзаф ишлемишун меслят къалур-
дай. Адак квай шекерди, пектин-
ри, клетчаткади, В1, В2, В3, Р, 
РР, К, С витаминри, фитонцидри 
ва микроэлементри и майва гзаф 
менфятлуди тирди тестикьарзава. 
Туькьуьлда къванер, гастрит, по-
дагра, атеросклероз авайбуруз 
ам сагъламардай тIуьн яз ишле-
мишун меслятзава. Са истиканда 
авай келемдин миже хуьрек не-
далди вилик 20-30 декьикьа амаз 
йикъа пуд сеферда хъвана кIанда. 

Са литр миже хкудун патал 2 кг 
келем герек къведа. И майваяр 
гьамиша гъилик квайбур тирви-
ляй чна квез абур сифте нубатда 
меслят къалурзава. Квевай абур, 
бедендиз са зиянни авачиз, гьа-
миша ишлемишиз жеда. Аллагь 
рикIе аваз ва харжияр тавуна. 

Газар. Газарар гзафбуруз 
кIанда. Тазазмаз ругунвайди, 
кьурурнаваз – абур чав мукь-
вал-мукьвал, саки гьар юкъуз 
агакьзава. Газаррин куьмекдалди 
бубасил (гемморой), къен кьун, 
ивидик ракь, гьакIни витаминар 
тIимил хьуни арадал гъизвай 
азарар сагъар хъувур дуьшуьшар 
тIимил авач. Аялриз газарар 
мукьвал-мукьвал тIуьн иллаки 
менфятлу я: абуру витаминар, 
микроэлементар гзафарзава. 
РикIин, дуркIунрин, чIулав ле-
кьин кIвалах хъсанаризни ам еке 
куьмекчи я. Мад вуч ийиз жеда? 
Тутун тарари пешер ахъайнава. 
КIватIна, кьелечIдаказ сериндик 
экIяна, кьурурда. Давление авай-
буруз гзаф еке куьмек я. ГьикI 
ишлемишдатIа, чна гуьгъуьнин 
нумрайра ихтилат ийида. Чаз 
чи газет кIелзавайбуру ганвай 
суаларни гзаф ава. Чна абурузни 
жавабар гун фикирда кьунва. Ал-
лагьди квез сагъвал гурай!

Шукур хьайда ганва чаз
Гьардаз ризкьи кьисметна.
Уьмуьр тухун рази яз,
Аллагьдивай тIалабна.

Агъургъандин сифте лишанар 
ихьтинбур я: кьил элкъуьн, тIа 
хьун, рикIин тIалар гьиссун, не-
фес бес тахьун, хамуник квал ака-
тун, нерар кьун, мукьвал-мукьвал 
илирзун, пIузарар дакIун ва икI 
мад. Азар кIеве гьатайла, нерин 
къенепатар дакIуна, эсиллагь 

нефес акъатдач, еке ифинар акьалтда. Нефес бес та-
хьуни, дар хьуни сифтени-сифте кьилин мефтIедин 
дамарриз, вилерин давлениедиз таъсирда. Агъургъан 

гьакIни алай аямдин цIийи гужлу дарманрилайни 
хьун мумкин я. Атопический ринит тIебиатдин бязи 
себебри бедендиз таъсир авунилай аслу я. Агъур-
гъандин сифте лишанар гьеле аял вахтарилай малум 
жеда. Месела, незвай бязи шейэри, продуктри беден-
да са гьихьтин ятIани дегишвал твада. Ахпа хамуниз 
тIварар акъатда, квал акатда. Гуьгъуьнлай школадиз 
фидай яшда аллергический ринит, бронхрин астма 
арадал атун мумкин я. Атопический ринитдин кIеви 
жуьре конъюктивитдихъ (воспаление слизистых 
оболочек глаза) галаз алакъалу я - набататдин кукIва 
жедай руквади (пыльца) агъургъан арадал гъида. 

Аллергиядин азарар гзаф заланбур я. Бязи вахта-
ра абур вири уьмуьрда кумукьда. 

Агъургъан хаталу азар я

